
 

Adroddiad i’r Cabinet 

Dyddiad y Cyfarfod 28 Gorffennaf 2020 

Aelod/Swyddog Arweiniol Y Cyng. Mark Young, Aelod Arweiniol Cynllunio, 

Gwarchod y Cyhoedd a Chymunedau Mwy Diogel 

Awdur yr Adroddiad Emlyn Jones, Pennaeth Gwasanaethau Cynllunio, Gwarchod y 

Cyhoedd a Chefn Gwlad 

Teitl Profi, Olrhain a Diogelu - Cytundeb Rhwng Awdurdodau 

1. Am beth mae’r adroddiad yn sôn? 

1.1. Ar 13 Mai 2020 cyhoeddodd Llywodraeth Cymru strategaeth genedlaethol a 

oedd yn cynnwys gofyniad i olrhain lledaeniad Covid-19 yng Nghymru. Byddai 

hyn yn cynnwys staff y Cyngor yn cynnig cyngor i’r rheiny sydd wedi dod i 

gysylltiad â rhywun sydd wedi derbyn prawf Covid-19 positif. 

1.2. Wrth i Lywodraeth Cymru lacio mesurau’r cyfnod clo, bydd y prosiect hwn yn 

hanfodol i reoli lledaeniad Covid-19 ac i ddarparu ymateb cyflym i helpu’r rheiny 

sydd wedi’u heffeithio.   

1.3. Fel rhan o’r strategaeth genedlaethol, mae awdurdodau lleol gogledd Cymru 

wedi sefydlu timau olrhain cysylltiadau lleol. Hyd at rŵan mae hwn wedi bod yn 

fesur dros dro gan fod y staff sy’n gwneud y gwaith wedi’u hadleoli o swyddi 

eraill. 

1.4. Wrth i’r Cyngor ddechrau ailagor mwy o wasanaethau bydd yn rhaid i’r aelodau 

hyn o staff ddychwelyd i’w dyletswyddau arferol. O ganlyniad, cyn bo hir bydd 

staffio’r timau olrhain cysylltiadau yn dod yn fater argyfyngus.  

1.5. Mae Llywodraeth Cymru wedi cymeradwyo cyllid ar gyfer y prosiect hwn, sy’n 

£11.2 miliwn ar gyfer gogledd Cymru; mae’r swm hwn i bara hyd at ddiwedd y 

flwyddyn ariannol bresennol.  



 
 

1.6. Bydd Cyngor Sir y Fflint yn cyflogi’r holl staff ychwanegol a fydd yn sicrhau nad 

oes dyblygiad mewn gweithdrefnau nac ymdrechion, na chystadleuaeth 

ddiangen rhwng cynghorau ar gyfer gweithlu.  

1.7. Bydd y berthynas rhwng Cyngor Sir y Fflint, fel yr awdurdod sy’n cyflogi, a’r 5 

awdurdod lleol arall wedi’i nodi mewn Cytundeb Rhwng Awdurdodau.  

1.8. Mae angen cymeradwyaeth ar gyfer ymrwymo i’r cytundeb hwn. 

2. Beth yw'r rheswm dros wneud yr adroddiad hwn? 

2.1. Ceisio cymeradwyaeth i ymrwymo i Gytundeb Rhwng Awdurdodau gydag 

awdurdodau lleol eraill y gogledd, i lywodraethu’r broses o recriwtio a rheoli staff 

ychwanegol i weithredu elfen olrhain cysylltiadau y prosiect Profi, Olrhain a 

Diogelu.  

3. Beth yw’r Argymhellion? 

3.1. Rhoi awdurdod dirprwyedig i Bennaeth Gwasanaethau Cynllunio, Gwarchod y 

Cyhoedd a Chefn Gwlad, yn dilyn ymgynghoriad ag Aelod Arweiniol 

Gwasanaethau Cynllunio, Gwarchod y Cyhoedd a Chefn Gwlad, Swyddog 

Adran 151 a’r Swyddog Monitro, i gytuno ar a llofnodi’r Cytundeb Rhwng 

Awdurdodau i sicrhau bod y Cyngor yn cefnogi’r strategaeth genedlaethol a 

rhanbarthol i geisio atal lledaeniad Covid-19. 

4. Manylion yr Adroddiad 

4.1. Diben y strategaeth Profi, Olrhain a Diogelu yw gwella gwyliadwriaeth iechyd yn 

y gymuned drwy gynnal proses olrhain cysylltiadau effeithiol ac eang a thrwy 

gefnogi pobl sydd angen hunan-ynysu. 

4.2. Mae’n cynnwys gofyn i bobl roi gwybod am symptomau, profi unrhyw un yn y 

gymuned sydd â symptomau ac olrhain y rheiny y maent wedi dod i gysylltiad 

agos â nhw. Cynghorir y cysylltiadau i hunan-ynysu.   

4.3. Mae olrhain cysylltiadau yn ddull iechyd y cyhoedd effeithiol a sefydledig i atal 

heintiau rhag lledaenu ymhellach, ac mae wedi bod yn ddull effeithiol i reoli 

Covid-19 mewn gwledydd eraill.  



 
 

4.4. Mae’r dull rhanbarthol i weithredu’r cynllun wedi’i wneud drwy dîm prosiect 

rhanbarthol dan arweiniad Iechyd Cyhoeddus Cymru. Mae wedi'i sefydlu gyda 

chynrychiolaeth gan BIPBC, Iechyd Cyhoeddus Cymru a bob un o’r 

awdurdodau lleol. 

4.5. Mae gan y tîm prosiect rhanbarthol hwn lawer o ffrydiau gwaith, gan gynnwys 

gweithlu, llywodraethu, cyllid, cyfathrebu, TGCh, cell ranbarthol ac adrodd ar 

ddata. Mae pob awdurdod wedi’i gynrychioli ar y ffrydiau gwaith. 

4.6. Ers 1 Mehefin mae’r Cyngor wedi bod yn defnyddio adnoddau presennol 

(gweithlu, TGCh, offer ac ati) i gyflawni’r rolau newydd hyn. Mae’r rolau clinigol 

arweiniol yn cael eu darparu gan BIPBC, i ddarparu gwybodaeth glinigol 

arbenigol i’r timau olrhain cysylltiadau. 

4.7. Anfonir rhestr o achosion positif o Covid-19 at y tîm cyswllt lleol. Mae’r rheiny 

sy’n olrhain wedyn yn cysylltu â phob achos (dros y ffôn) ac yn darparu cyngor 

ar hunan-ynysu. Mae yna hefyd ddarpariaeth i gyfeirio materion at arweinwyr 

clinigol.   

4.8. Mae’n rhaid i ni gofio y bydd angen gweithredu’r prosiect Profi, Olrhain a 

Diogelu am hyd at ddwy flynedd efallai, ac y bydd ein gweithlu dros dro yn 

gorfod dychwelyd i’w rolau arferol yn fuan iawn.   

4.9. Felly mae cynghorau gogledd Cymru wedi bod yn gweithio ar fodel cyflogi sengl 

i recriwtio a rheoli staff newydd i gyflawni’r rolau hyn, ac maent wedi derbyn 

cyllid grant gan Lywodraeth Cymru i ariannu’r gwaith ychwanegol.  

4.10. Mae Cyngor Sir y Fflint wedi gwirfoddoli i gydlynu’r model recriwtio. Mae’r 

Cytundeb Rhwng Awdurdodau yn cael ei drafod ar hyn o bryd er mwyn pennu’r 

trefniadau llywodraethu.   

4.11. Manteision model cyflogi sengl yw: 

4.11.1. Cyfres gyffredin o delerau ac amodau cyflogaeth a thâl er mwyn osgoi 

cystadleuaeth recriwtio;  

4.11.2. Un proses recriwtio proffil uchel nad yw’n dyblygu gwaith AD nac 

Adrannau Cyflogau ar draws yr awdurdodau;  



 
 

4.11.3. Banc o weithwyr wrth gefn (heb oriau contract) i gysylltu â nhw os 

digwydd i ni gael cynnydd annisgwyl yn y galw. Byddai hwn yn adnodd 

hyblyg a fyddai’n cael ei ddyrannu yn ôl yr angen; 

4.11.4. Un partner ar gyfer gweinyddu grant Llywodraeth Cymru   

4.12. Bydd y Cytundeb Rhwng Awdurdodau yn ymdrin â materion fel:  

4.12.1. Cyfnod y cytundeb a’r cyllid  

4.12.2. Strategaeth gwblhau mewn deunaw mis neu ddwy flynedd pan ddaw’r 

prosiect Profi, Olrhain a Diogelu i ben neu pan gaiff ei leihau neu ei 

ddisodli, a 

4.12.3. Materion mawl yn ymwneud â darpariaethau cyflogi   

4.13. Mae Llywodraeth Cymru wedi cadarnhau y bydd yn ariannu’r model cyflogi 

gyda digon o adnoddau ar gyfer pob Cyngor i gael o leiaf 3 cell/tîm. Wrth gwrs, 

bydd y timau a gaiff eu recriwtio yn cael eu rheoli’n hyblyg i gwrdd â’r galw. 

5. Sut mae’r penderfyniad yn cyfrannu at y Blaenoriaethau 
Corfforaethol? 

5.1. Mae’r dasg allweddol hon, i gefnogi ymdrechion rhanbarthol a chenedlaethol i 

reoli/atal lledaeniad Covid-19, yn effeithio ar bob agwedd ar bolisi ac arferion y 

Cyngor, gan gynnwys amcanion a blaenoriaethau Cynllun y Cyngor a 

chynlluniau partneriaethau ac adrannau eraill. 

6. Faint fydd hyn yn ei gostio a sut y bydd yn effeithio ar 
wasanaethau eraill? 

6.1. Mae Llywodraeth Cymru wedi cadarnhau eu bod am ariannu’r costau ychwanegol a 

ysgwyddir mewn perthynas â’r prosiect Profi, Olrhain a Diogelu yn llwyr, sef £11.2 

miliwn ar gyfer gogledd Cymru. 

7. Beth yw prif gasgliadau’r Asesiad o’r Effaith ar Les? 

7.1. Ni chwblhawyd asesiad o'r effaith ar les. 



 
 

8. Pa ymgynghoriadau sydd wedi’u cynnal gyda Chraffu ac 
eraill? 

8.1. Nid yw’r adroddiad hwn wedi bod yn destun ymgynghoriad penodol.  

9. Datganiad y Prif Swyddog Cyllid 

9.1. Croesewir y ffaith bod cyllid wedi'i sicrhau ar gyfer costau prosiect y rhanbarth ar 

gyfer y flwyddyn ariannol 2020/21. Mae hefyd yn croesawu'r ffaith bod elfen o 

hyblygrwydd a fyddai'n caniatáu i hyn gael ei adolygu pe bai'r costau'n cynyddu 

mewn ymateb i'r sefyllfa waethygu. Fodd bynnag, mae'n bwysig nodi'r canlynol: 

• Ni chyhoeddwyd arian eto ar gyfer 2021/22 blwyddyn ariannol – bydd y sefyllfa yn 

cael ei monitro'n ofalus 

• Mae'n debygol y bydd rhai costau na ellir eu hadennill o'r grant-yn enwedig 

costau ymadael ar ddiwedd y prosiect. Mae'r Cytundeb Rhwng Awdurdodau yn 

ymdrin â hyn ar sail gyfartal. 

Er gwaethaf y materion hyn mae'r prosiect yn cael ei gefnogi'n llawn.   

10. Pa risgiau sydd yna ac a oes unrhyw beth y gallwn ei 
wneud i’w lleihau? 

10.1. Bydd methu â gweithredu’r cynllun a lleihau lledaeniad Covid-19 yn arwain at 

niwed pellach a mwy o farwolaethau yn ein cymuned. 

11. Pŵer i wneud y Penderfyniad 

11.1. Dan y Ddeddf Argyfyngau Sifil Posibl mae’n ddyletswydd statudol ar y Cyngor i 

ymateb yn effeithiol i reoli argyfyngau a dan Ddeddf Iechyd y Cyhoedd (Rheoli 

Clefydau) mae'n ddyletswydd statudol arnom i reoli clefydau trosglwyddadwy.   


